
TA’LIM SOHASIDA MULTIMEDIA TEXNOLOGIYALARIDAN
FOYDALANISHNING ASOSIY VAZIFALARI

Malika Sadikovna Kamalova
Buxoro pedagogika kolleji maxsus fan o ’qituvchisi

Annotatsiya: Ushbu maqolada ta’lim sohasida multimedia texnologiyalarini
qo’llashning muhim jihatlari va ahamiyati haqida tushuncha berilgan.

Kalit so‘zlar: multimedia texnologiyalar, innovatsion pedagogik faoliyat, ta’lim
metodikasi, texnikaviy dasturlar.

Bugungi kunda jahon ta’lim sohasida o‘qitishning zamonaviy shakl va didaktik
vositalarini joriy etish, zamonaviy ta’lim vositalari asosida o‘quv jarayonini loyihalash,
axborot ta’limi muhitida dasturiy ta’lim vositalaridan foydalanish dolzarb masala
sifatida garalmoqda. Ta’lim jarayonini tashkil etishda innovatsion texnika va
texnologiyalarni qo‘llash, ta’lim jarayoniga milliy va jahon ta’lim tajribasida mavjud
yondashuvlarga asoslangan tashkiliy-pedagogik mexanizmlarni tadbiq etish hamda
takomillashtirish orgali mamlakatimiz intellektual resurslari potensiali ulushini
oshirish alohida ahamiyat kasb etadi.

Mustaqillik yillarida O‘zbekiston Respublikasida ijtimoiy, iqtisodiy va madaniy
sohalarda tub islohotlar amalga oshirildi. Ijtimoiy soha, jumladan, ta’lim tizimida
amalga oshirilgan tub o‘zgarishlar yangi ta’lim muassasalarining yaratilishi, davlat
ta’lim standartlarining takomillashishi, mavjud ta’lim mazmunining yangilanishi
uchun keng imkoniyatlar yaratdi.

Bugun ta’lim muassasalarida ta’lim olayotgan yoshlar xalqimizning kelajagi
hisoblanadi. Fan va texnika taraqqiyoti jadal borayotgan bugungi kun ta’lim
oluvchilarga ham, ta’lim berayotganlarga ham katta talablar qo‘yiladi. Inson uchun
zarur bo‘lgan bilimlar haymi keskin va tez o‘sib borayotgan hozirgi sharoitda ma’lum
bo‘lgan ma’lumotlarnigina o‘zlashtirib olishga suyanish kifoya qilmaydi.
O‘quvchilarga o‘z bilimlarini mustaqil boyitish va ilmiy hamda siyosiy bilimlarning
shiddatli oqimida to‘g‘ri qaror gabul gilish uquvini singdirish muhimdir.

Hozigi zamonaviy bosqichda pedagogik dolzarb vazifalarga fan texnika, ilg‘or
texnologiyalar yutuglaridan foydalanish asosida shaxsni tarbiyalash, o‘qitish va
rivojlantirish magsadlari, mazmuni, metodlari, vositalari va tashkiliy shakllarini ilmiy
ta’minlash kiradi.

Inson taraqqgiyotining barcha davrlarida ijodiy mehnat bashariyatni olg‘a
harakatlantiruvchi asosiy omil bo‘lib kelgan. Shunday yosh avlodni ijodiy mehnatga
o‘rgatish uni zamonasining eng ilg‘or bilimlar bilan qurollantirish , barcha davrlarda
barcha xalglar uchun dolzarb vazifa hisoblangan . Jamiyat rivojlanar ekan har bir

sohada rivjlanishni talab etadi. Buning uchun o‘quvchi yoshlarimizning qiziqish va
gobiliyatlariga garab rivojlantirib borishimiz lozim.

Respublikamizda uzluksiz ta’limni joriy etish jarayonida ta’lim mazmuni
yangilandi, o‘quv dasturlari va o‘quv fanlari bo‘yicha DTS modernizatsiyalandi.
Ushbu jarayon ta’lim-tarbiya jarayonining boshqa tarkibiy qismlari: o‘qitish metodlari,
vositalari va shakllarini innovatsiya kiritish orgali modernizatsiyalashni talab etmoqda.

Zamon bilan hamnafas pedagogik faoliyat yuritayotgan moderator o‘qituvchilar
yugorida gayd etilgan talablarga monand holda o‘qitishda interfaol metodlar,
pedagogik va axborot-kommunikatsion texnologiyalar-dan foydalanish bo‘yicha
dastlabki tajribalarni egallamoqda.

Respublikamizda joriy etilgan uzluksiz ta’lim tizimiga innovatsiya quyidagi
yo‘llar orqali tatbiq etilmoqda:

» axborot va kommunikatsion texnologiyalar-texnologik innovatsiyalar;

» ta’lim-tarbiya jarayonining mazmunini yangilash, uning borishi va
o‘quvchilarning bilish faoliyatini faollashtiruvchi texnologiyalar- pedagogik
innovatsiyalar;

» ta’lim sohasidagi zamonaviy iqtisodiy mexanizmlar-igtisodiy innovatsiyalar;

« ta’lim sohasidagi zamonaviy tuzilmalar-tashkiliy innovatsiyalar;

Ma’lumki, yuqorida qayd etilgan innovatsiyalar ta’lim-tarbiya jarayoniga
kompleks holda joriy etilishi o‘qgituvchidan muayyan metodik bilim, ko‘nikma va
malakalar, shuningdek, pedagogik kompetentlik(layogat)ni talab etadi.

O‘qituvchining zamonaviy metodik bilim, ko‘nikma va malakalarni egallashi,
shuningdek, pedagogik kompetentlik (layogat)ning mavjudligi uning o‘z pedagogik
faoliyatida barkamol shaxsni voyaga yetkazishni nazarda tutishiga asos bo‘ladi.

Ma’lumki, multimedia texnologiyasi, asosan, kompyuterlar yordamida amalga
oshiriladi.. Multimediali darslar asosan kompyuter yordamida amalga oshirilishi
tufayli o‘quvchilar ular bilan elementar ishlash darajasiga ega bo‘lishlari lozim. Bu oz
navbatida o‘quvchilarda kompyuter savodxonlikni shakllantirilishni taqozo etadi.
Multimedia vositalari asosida o‘quvchilarga ta’lim berish va kadrlarni qayta
tayyorlashni yo‘lga qo‘yish hozirgi kunning dolzarb masalasidir. Multimedia
tushunchasi hayotimizga o‘tgan asr 90-yillarining boshida kirib keldi. Hozirgi davrga
qadar multimedia tushunchasi ko‘pgina mutaxassislar tomonidan turlicha tahlil
gilinmogda. Multimedia — bu informatika fanining dasturiy va texnikaviy vositalari
asosida audio, video matn, grafika va animatsiya effektlari asosida o‘quv materiallarini
o‘quvchilarga yetkazib berishni mujassamlangan holdagi ko‘rinishidir, degan ta’rif eng
magbuli deb hisoblaymiz.

Ta’lim muassasalari dars jarayoniga multimedia texnologiyalarining joriy etilishi
ta’lim samarasini oshirishning asosiy omili bo‘lib xizmat qilmoqda. Ta’lim tizimida
innovatsion texnologiyalar, jumladan, multimedia texnologiyalari tatbiq etib

borilmogda. Ta’lim jarayonida o'quvchilarga texnik vositalar va multimedia
texnologiyalari asosida ta’lim berish, berilayotgan bilimni tez va oson o‘zlashtirilishi,
ularning tushunarli va xotirada yaxshi saglanishiga yordam berayotganligi amalda oz
isbotini topmoqda.

